
ҚАЗАҚ ЖЫЛҚЫ ТҰҚЫМЫНЫҢ СҮТ ӨНІМДІЛІГІН 
АРТТЫРУ ЖОЛДАРЫ

Бұл мақалада қазақтың асыл тұқымды жылқыларының сүт 
өнімділігі, соның ішінде нарын типті жылқылардың тұқымдық 
және кластық құрамы, жылқылардың дене өлшемдері мен тірі 
салмақтары, 2012 жылы туылған сауын биелердің сүтөнімділігі 
және әртүрлі генотиптегі биелердің сүттілігі туралы нәтижелер 
көрсетілген. Зерттеу жұмыстарының нәтижесінде әртүрлі 
генотипті жылқыларының сүтінің сапасының әр мезгілде өзгеруі 
және сүттілігі туралы салыстырмалы зерттеулер жүргізілген. 

Біздің үйірлі жылқы шаруашылығындағы ғылыми зерттеу 
жұмыстарымыздың негізі мақсаты, жергілікті жабы, көшім, 
мұғалжар жылқы тұқымдарын будандастыру арқылы жылқылардың 
жаңа тиіптерін, аталық, аналық түрлерін, тұқымдарын шығару. 
Ең маңызды ұстанымымыз болашақта шығатын жергілікті 
жылқы тұқымдарының табиғат пен бір тұтас өмір сүре алатын 
қасиеттілігі, сүттілігі мен еттілік өнімдерінің жоғары, экологиялық 
талаптарға сай болуын әр дайым қатаң бақылауда ұстау. ДНК 
технологиясының жетістіктерін толық пайдалану арқылы сүтті 
бағыттағы аймақтық  жылқы шаруашылығын ашу.

Кілтті сөздер: Нарын тип, асыл тұқым, экология, сүттілік, 
еттілік, биімделу қасиеті

Кіріспе
Республиканың алуан құбылмалы табиғатын тиімді пайдалана алатын 

түліктің бірі – жылқы малы. Оның үстіне жылқының адамның тіршілігі 
үшін пайдасы да алуан түрлі: жесең ет, ішсең сусын, мінсең көлік, алуан 

түрлі ойын-сауықтар мен жарыстар жылқысыз қызық емес. Сондықтан 
негізгі басты мақсат – осы түлікті өсіру, өркендету. Ол үшін жылқыны 
дұрыс бағып-күту, ұстау жүйелерін ұйымдастыру, шаруашылық жағдайында 
санитарлық-гигиеналық талаптарды кеңінен енгізу бұл саладағы негізгі 
міндеттер болып табылады.

Жылқы шаруашылығының тиімділігі мен саланы қарқындату  деңгейін 
арттыру жылқы басын едәуір көбейтуді, өндірісті ұлғайтуды және жылқы 
шаруашылығы өнімдерінің сапасын арттыруды, ғылыми-техникалық 
прогрестің арқасында еңбек өнімділігі мен саланың рентабельділігін 
арттыруды, материалдық-техникалықбазаны нығайтуды, мамандандыруды 
және шоғырлануды тереңдетуді, саланы жүргізу мәдениетін арттыруды 
талап етеді.

Зерттеу материалдары мен әдістемесі
Ғылыми-зерттеу жұмыстары Батыс-Қазақстан өңіріндегі нарын типті 

жылқыларын өсіретін «Буранбаев» ШҚ-да және Павлодар облысының 
«Алтай» шаруа қожалығында өткізілді. Біздің ғылыми-зерттеу жұмысымызда 
қазақтың нарын типті жылқыларының Нарын құмының климатына толық 
биімделуі, үйір ұстау қасиеті, сүттілігі, еттілігі, кез келген жұқпалы 
аурыуларға бой алдырмайтын қасиеттері басты назарда. Нарын құмдағы 
шөптердің ботаникалық құрамдарының алуан түрлілігі, шипалылығы, 
құнарлығы, болашақта сүтті бағыттағы жылқы тұқымдарын шығарыудың ең 
қолайлы аймағы болып тұр. Зерттеу жұмыстарын жүргізу үшін табындағы 
жылқылардың жасы мен жыныстық топтары бойынша іріктеп топтарға 
бөлінді. Жасы мен жынысына бөлінген әрбір топтағы жылқылардың дене 
өлшемдері алынып, тірі салмақтары өлшенді. 2015–2017 жылдары сауылған 
биелердің сүт өнімділігі салыстырылды.Бие сүттілігін есептеу профессор  
В. П. Добрынин әдісі бойынша (1937–1939 жж.), құлынның тірі салмағының  
1 кг өсуіне 10 литр сүт тұтыну негізінде жүргізілді.

Зерттеу нәтижелері және талқылау
Негізгі ұстаным осы аймақтан болашақта сүтті жылқы шаруашылығын 

ашу болғандықтан, биелерді сүттілігіне қарай іріктеу әдістемесі өте қатаң 
түрде жүргізіліуде. Ең бастысы әдістеме табиғаттың заңдарына қайшы 
келетін, технологияларды енгізуге жол бермейтін тұрғыдан жасалды [1, 2].

Кесте 1 – Қазақтың «Нарын» типті жылқыларының тұқымдық және кластық 
құрамы

Жылқылардың
жасы мен 
жыныстық 

топтары

Жалпы
жылқы
саны

Сұрыптауданөткен
жылқылардың, саны

соның ішінде
класстары

асылтұқым нарын 
тип элита 1 2

- 396 396 - 396 127 109 59
Айғырлар 10 10 - 10 10 - -
Биелер 256 256 - 256 143 73 40
Байталдар 
2018ж. 80 80 - 80 48 21 11

Байталдар 
2019ж. 50 50 - 50 27 15 8

1-ші кестенің қортындысынан көріп тұрғанымыздай биелердің 57 %-ы 
элита класына, 27,5 % 1-класстағы биелер құрады, бұл өте жақсы көрсеткіш, 
табиғи сұрыптаудың негізгі мақсатыда осында.

Кесте 2 – Нарын тиіпті жылқылардың өлшемдері мен салмақтары

Жылқылардың
жасы мен 
жыныстық 

топтары

Жалпы
жылқы
саны

Орташа өлшемдері, см

Тірі салмағы, кгшоқтығының,
биіктігі

тұрқының 
қиғаш 

ұзындығы
кеуде орамы жіліншік 

орамы

Айғырлар 10 152,2±1,87 161,6±195 186,5±3,56 20,0±0,21 521,8±20,48

Биелер 256 148,4±1,86 156,7±2,65 178,8±3,55 19,1±0,43 463,7±3,66

Байталдар 
2018ж 80 146,7±1,34 152,0±2,64 172,7±2,94 18,3±0,31 427,4±30,94

Байталдар 
2019ж 50 143,3±2,25 149,4±2,27 166,6±3,02 18,0±0,11 353,2±2,89

2-ші кестенің талдауынан көріп тұрғанымыз жабы тұқымды 
жылқылардың нұсқаудағы стандарттары мен салыстырсақ, нарын типті 
айғырлардың шоқтығының биіктігі 9,2 см, салмағы 91,8 кг, ал биелердің 
шоқтығының биіктігі 7,4 см, салмағы 63,7кг-ға басым болды. 2018 жылы 
туылған байталдардың шоқтығының биіктігі мен тірі салмағы өзінің 
қатарластарынан, 8,7 см, салмағы 97,4 кг басым болды. 2019 жылы  туылған 
байталдардың көрсеткіштері 9,5 см, салмағы 93,2 кг басым екендігін 
жоғарыдағы кестеден байқауға болады. Осы жетістіктер  табиғи сұрыптаудың 
барлық заңдылықтарын қатаң сақтаудың нәтежесі [3].

Кесте 3 – Қазақтың Нарын типті 2012 жылы туылған сауын биелердің 
сүттілігі

Сауын 
жылдары

Сауынбиелердің
басы 24 сағаттағысүттілігі, л. 30 күнгісүттілігі, л. 6 айдағысүттілігі, л.

Бір биеге 
шақандағы 
сүттілігі, л.

2015 жыл 16 83,2±5,46 2496±7,58 4492,8±6,72 5,2±3,25

2016 жыл 16 153,6±4,67 4608 ±3,15 82944±2,32 9,6±1,16

2017 жыл 16 320,0±2,14 9600,0 ±1,42 57600±1,39 20,0±1,33

3-ші кестенің талдауынан шығатын қорытынды, болашақ сүтті 
биелердің табындарын жасақтау үшін тек, сүтті биелерді іріктеу және басын 
сақтау арқылы діктеген мақсатына жетуге ешқандайда кедергілер жоқ. Осы 
кестедегі биелердің жасына қарай сүттілігінің табиғи заңдылықтарын ой 
елегінен өткізсек, бірінші сауын биелері екінші сауын биелерінен 4,4 литрге 
төмен. Ал екінші мен үшінші сауын биелердің айырмашылығы 10,4 литрді  
құрайтынын көріп отырмыз. Бұл табиғаттың биелерге физиологиялық, 
биологиялық тұрғыдан әбден жетілуіне берген мүмкіндігі. Біздің 
мақсатымыз, осы табиғи мүмкіндіктерді дұрыс пайдаланыу ең басты, ең 
маңызды ұстанымдарымыз болып саналады. Себебі табиғаты алдау мүмкін 
емес құбылыс. Осындай мәселермен 2007, 2019 жылдары атақты жылқы 
малын зертеушіғалым Рзабаев С. С. Атапкеткен [4, 5].

Қазақ тұқымды биелердің сүт өнімділігін арттыру бойынша республика 
жылқы өсірушілерінің алдында тұрған міндеттер оны шешудің жолдарын 
іздеугемәжбүрлейді. Осындай жолдардың бірі – будандастыру. Павлодар 
облысының жағдайында біз Павлодар облысы, «Алтай» шаруа қожалығының 
базасында жабе типті қазақ биелерін жаңаалтай айғырларымен шағылыстыру 
арқылы бұл мәселенің шешімін табуға тырыстық. Саумал мен қымыздың 
құрамында адамның қалыпты өмір сүруіне қажетті заттар бар пайдалы 
қасиеттерін халқымыздың сан ғасырлық тәжірибесі іс-жүзінде дәлелдеп 
отыр. Жылқы сүті белок пен майдың ерекше құрамына ие, С витаминіне 
(аскорбин қышқылына) өте бай, минералды тұздардың, микроэлементтердің, 
витаминдер мен ферменттердің ерекше жиынтығымен ерекшеленеді.

Бие сүтіндегі май сиыр сүттіндегі майға қарағанда аз болады, бірақоның 
қадір-қасиеті мол, онда  туберкулезбактериялары дамымайды, ал сиыр 
сүтінің майында олар өте күштідамиды. Бие сүтінің 1 литрінде шамамен 
20 г ақуыз бар. Қазақ биелерінің сүтінде орта есеппен: қант – 6,43 %,  
май – 1,82 %, ақуыз – 2,12 %. Бие сүтінің ерекшеліктері витаминдерге 
де байланысты минералды құрамы, кальций, минералды алмасуға әсер 
етедітуберкулезбен ауыратын науқастарда кальций тұздары туберкулез 
ошақтарын емдеуге жақсы әсер етеді.

Бие сүті майда еритін (A, D, E) және суда еритін (C, B тобы және т.б.) 
дәрумендерге бай.

Бие сүтінің бір литрінде ересек адамның С дәруменіне (70–100 мг),  
1,5–2 литрде – А дәруменіне (1,5 мг), ал 100 г-да – В12 дәруменіне 
қажеттілігінің орташа тәуліктік нормасы бар.

ҚұрамындаС дәрумені (аскорбин қышқылы) бар, жануарлардан 
алынатын өнімдер арасында қымыз бірінші орында. С дәрумені белсенді 
химиялық профилактика құралы ретінде қолданылады, денеге онкологиялық 
ауруларға төзімділік береді.

А дәрумені қартаю процесін кешіктіреді және бие сүтінің бір литрінде 
оның құрамында 125-тен 300 мкг/л-ге дейін Е дәрумені бар, қандағы 
холестеринді төмендету қабілетіне байланысты атеросклероз үшін 
профилактикалық және емдік қасиетке ие.

Бие сүтінің құрамында туберкулез бацилласының дамуын тежейтін 
антибиотик бар, сондықтан өкпе туберкулезін емдеу үшін қолданылады.

Қымыз өндіру фермерлік шаруашылықтар табысының маңызды көзі 
болып табылады.

Жаңаалтай биелерінің сүттілігін зерттеу ғылыми және практикалық 
қызығушылық тудырады, өйткені осы мәліметтер негізінде қазақ 
жылқыларының сүттік және ет сапалары бойынша жақсартушы ретінде 
пайдаланылатын өнімді жануарлар ретінде оларды объективті бағалауды 
жүзеге асыруға болады.

Осыған байланысты, біз таза тұқымды қазақ және жаңаалтай биелерінің 
және жергілікті жабе биелерінің салыстырмалы түрде жаңаалтай тұқымының 
айғырларымен будандастыру арқылы алынған бірінші ұрпақтарының 
сүттілігін зерттедік. 

Зерттеулер туылғаннан бастап бір айға дейінгі тәжірибелік құлындардың 
тірі салмағының негізінде жүргізілді, өйткені дәл осы жаста тірі салмақтың 
өсуі ана сүтіне байланысты болады.

Құлындардың салмағы бойынша 5 жаңаалтай биесі мен 5 қазақ 
жылқысының және 10 биенің сүттілігі анықталды.

Кесте 4 – Әртүрлі генотипті биелердің сүт өнімділігі

Өлшем бірліктері

Құлынныңсалмағы,кг
30 

күндеқосатынөсімі,
кг

Бірайлығындағыорта
шатәуліктікөсімі, г

Бөлінгенсүт*,
л/күн.туғанда бірайлығында

Қазақтыңжабе типтібиелері(n=5)

M±m
σ

Cv

43,8±0,54
1,2
2,4

79,8±0,75
1,7
2,1

36,0±1,21
2,7
7,6

1,2±0,04
0,09
7,5

12,0±0,40
0,90
7,5

Жаңаалтайтұқымыныңбиелері(n=5)

M±m
σ

Cv

44,5±0,52
1,1
2,6

91,3±1,9
4,3
4,7

46,8±1,7
3,8
8,2

1,56±0,05
0,12
8,1

15,6±0,56
1,2
8,1

Жаңаалтайменқазақтұқымының1-ші ұрпағы(n=10)

M±m
σ

Cv

44,0 ±1,5
1,3
2,7

95,0 ± 2,3
2,0
2,2

51 ± 2,5
2,9
7,8

1,7 ± 0,5
0,11
7,8

17,2 ± 2,0
0,95
7,7

4-кестеден әр тұқымдағы биелердің сүт өнімділігі кең ауқымда 
өзгеретінін көруге болады, яғни ол жоғары жеке өзгергіштікпен сипатталады, 
бұл селекция бағытына үлкен мүмкіндіктер береді. Тәжірибелік биелердің 
сүттілігін жаңа туған құлындарының алғашқы айларындағы тірі салмағының 
өсуі бойынша зерттеу нәтижесінде будан биелерінің сүттілігі таза 
тұқымды биелерге қарағанда17,2±2,0 л жоғары екендігі анықталды, ал 
жаңаалтай тұқымындағы биелерде сүттілігі қазақ тұқымынан жоғары және  
15,6±0,56 л құрайды, ал қазақ биелерінде – 12,0±0,40 л.

В. Медведев, В. В. Яворский, И. Горячковский, А. Атемасова,  
В. Яворский, Е. Д. Чиргин, К. Новоселов [6, 7, 10.] Кеңестік, ресейлік ауыр 
жүк тартатын және литвалық ауыр жүк тартатын биелердің өнімділігі 
бойынша тәжірибелерде (n=10; 10; 17) лактацияның 210 күнінде 8 рет сауу 
кезінде сүт тұқымдары бойынша сәйкесінше құрады: 2214,8; 2236,3; 2442 л, 
ал тәулігіне орташа есеппен – 10,54; 10,64; және 11,63 л. Сүттің абсолютті 
мөлшері бойынша ресейлік ауыр жүктартатын биенің өнімділігі кеңестік 
ауыр жүк тартатын тұқымнан төмен, бірақ 100 кг тірі салмақтағы сүттілік 
индексі бойынша олар кеңестік ауыр жүк тартатын тұқымынан жоғары. 
Сонымен, ресейлік ауыр жүк тартатын биелері 100 кг тірі салмақына  
525 литр сүт, кеңестік ауыр жүк тартатын тұқымдары – 504 литр. Кеңестік 
ауыр жүк тартатын Рябина биесі, (Бард-Рожница) 7 жасында лактацияның 
348 күнінде – 6173 литр. Орыстың ауыр жүк тартатын Когорт биесінің 
рекорды – 5338 л сүт берген. 

Б. Әкімбеков, Б. Әкімбеков, А. Тұрабаев [8, 11] жоғары тәуліктік сүт 
шығымы – 31,3 л, рекордтық сүт өнімділігі 7007 л болатын литвалық ауыр 
жегілген бие және әртүрлі тұқымды жылқылардың сүт өнімділігі туралы 
деректер келтіреді.

Қорытынды
Қазақтың асылтұқымды Нарын типті биелерінен болашақта сүттілігі, 

еттілігі жоғары өнім беретін жылқы тұқымдарын шығару үшін ең басты 
қағида, табиғаттың заңдары мен ұштасатын технологиядан айнымау 
және үйірлі жылқылардың ағзасындағы физиологиялық, биологиялық 
процесстерін қатаң бақылауда ұстау. ДНК технологиясынның жетістіктерін 
толық қанды қолдану арқылы, қажетті биоақпараттарды дер кезінде алып, 
үйірлі жылқылардың жаңа типтері мен тұқымдарын шығару арқылы саланы 
өзін-өзі қаржыландыратын деңгейге жеткізу. Алға қойған мақсатарымызға 
жету үшін, деградацияға ұшыраған жайылыс алқаптарын шұғыл түрде 
қалпына келтіру уақыт күттірмейтін шара. Үйірлі жылқы шаруашылығына 
кәсіпқой мамандарды дайындау үкіметтіңде, шаруашылықтардыңда 
басты міндеті. Экологиялық таза органикалық азық-түліктерді, жеңіл 
өнеркәсіптерге қажетті шикі заттарды шығару бүгінгі күнің талабы. Осы 
ұлттың болашағында, құндылықтарында барлық жағынанда қорғайтын 
және әлемдік деңгейде дамытатын уақыт жетті. Табиғаттың заңдары мен 
өмір сүретін технологияны қолдау әр адамның парызы.

Осы фактілердің барлығы қан құрамында кеңестік, орыс және литвалық 
ауыр жүк тартатын тұқымдардың гендердің басқа тұқымдарға қарағанда 
көбірек болатынын дәлелденген. Жаңаалтай тұқымның қазақ жылқы 
тұқымының сүт өнімділігі бойынша жақсартушылары болуы мүмкін дегенін 
білдіреді, бұл біздің тәжірибелерімізде айқын дәлелденеді. Бұдан басқа, 
жоғарыда аталған ауыр жүк тартатын тұқымдарға қарағанда, жаңаалтай 
тұқымы қазақ тұқымынан кем түспейтіні дәлелдеп отыр, олар да жыл бойы 
жайылымдық-тебендік күтіп-бағуға жақсы бейімделген, әрине, сүт және 
ет өнімділігі бойынша жергілікті тұқымдарды жақсартуға арналған тұқым 
болуы мүмкін.

ПУТИ ПОВЫШЕНИЯ МОЛОЧНОЙ ПРОДУКТИВНОСТИ  
КОБЫЛ КАЗАХСКОЙ ПОРОДЫ ЛОШАДЕЙ

В данной статье представлены результаты по молочной 
продуктивности казахских племенных лошадей, в том числе 
по породному и классному составу лошадей Нарынского типа, 
размерам тела и живой массе лошадей, молокопродуктивности 
дойных кобыл 2012 года рождения и молочности кобыл различного 
генотипа. В результате проведенных исследований были проведены 
сравнительные исследования о сезонных изменениях качества и 
молочности молока лошадей разных генотипов. 

Основной целью нашей научно-исследовательской работы 
в племенном коневодстве является создание новых типов, пород 
лошадей, пород лошадей путем гибридизации местных пород лошадей 
Джабы, Кушум, мугалжар. Важнейшая позиция состоит в том, 
чтобы держать под строгим контролем качество и экологичность 
местных пород лошадей, которые в будущем смогут жить в 
природе и в целом. Открытие регионального коневодства молочного 
направления с полным использованием достижений технологии ДНК.

Ключевые слова: Нарын тип, родословная, экология, молочность, 
мясности, биообразные свойства.

WAYS TO INCREASE THE MILK PRODUCTIVITY  
OF MARES OF THE KAZAKH HORSE BREED

This article presents the results on the milk productivity of Kazakh 
breeding horses, including the pedigree and class composition of horses 
of the Naryn type, body size and live weight of horses, milk production 
of dairy mares born in 2012 and milk production of mares of various 
genotypes. As a result of the conducted studies, comparative studies were 
conducted on seasonal changes in the quality and milk content of horses 
of different genotypes. 

The main goal of our research work in breeding horse breeding is to 
create new types, breeds of horses, breeds of horses by hybridizing local 
breeds of horses Jaba, Kushum, mugalzhar. The most important position 
is to keep under strict control the quality and environmental friendliness 
of local horse breeds, which in the future will be able to live in nature and 
in general. The opening of the regional dairy horse breeding with the full 
use of the achievements of DNA technology.

Keywords: Naryn type, pedigree, ecology, dairy, meat, bioobrable 
properties.

